
				यह पृष्ठ अभी शोधित नहीं है।
२१३
बाण भट्ट की आत्म-कथा



बाश भट्ट की आत्म-कथा
२१३
करुण-कण्ठ से गाई । आकाश लाख-लाख नक्षत्र-नयनों को विस्फारित
करके आश्चर्य के साथ उस मोहक गान को सुन रहा था । पूजा
समाप्त हुई । परिक्रमा करके भट्टिनी ने अदृश्य वराह देवता को प्रणाम
किया। उनके अंग-प्रत्यंग से भक्ति की शीतल-स्निग्ध लहरियाँ उद्वेल
हो उठीं । हल्के, कौसुम्भ-वस्त्र को दीर्ण-विदीर्ण करके उनकी अंगयष्टि
की लावण्य-प्रभा बाहर निर्गत होने लगी, मानो अदृश्य सौभाग्य-
चन्द्रमा की सूचना-मात्र से शोभा के समुद्र में ज्वार आ गया हो ।
कुछ देर तक भट्टिन अाविष्ट-मी, अभिभूत-सी, धूर्ण-उद्भ्रान्त-सी
जानुपातपूर्वक खड़ी रही। फिर धीरे-धीरे उठीं । मुझे द्वार पर
खड़ा देख कर मेरी ओर फि । उनकी आखों में अस्वाभाविक गुरुता
थी । पलकों के झुकते देर नहीं लगी । एक आसन की ओर इशारा
करके वे बैठ गई । मैं भी बैठ गया। देर तक भट्टिनी के मुख से
कोई बात नहीं निकली। मैं भी अपना वक्तव्य कहने का कोई
सूत्र नहीं खोज सका । फिर भइन? के तरुण-कातर स्वर में कहा-
नियुणिका ने कुछ अनुचित कहा हो, तो मन में न लाना। वह
मुझे अपने प्राणों से भी अधिक प्यार करती है। तुम्हारे ऊपर
उसकी जो अपार श्रद्धा है, उसका प्रमाण तो मिल हो चुका है।
कई दिनों से उसका मन स्थिर नहीं मालूम हो रहा है। जान पड़ता
है, तान्त्रिक अभिचार के कारण उसमें कुछ विकार आ गया है। मैं
अाज दिन-भर उसके बारे में सोचती रही हूँ । महामाया जाते समय
कह गई थीं कि वैशाखी पूर्णिमा को वे स्थाणवीश्वर पहुँच गई रहेगी।
वहीं अवधूत भी मिलेंगे। यदि निपुणिका में कोई विकार दिखे, तो
भट्ट को वह ज़रूर भेज देना । कल चले जाओ, तो कैसी हो, भट्ट ?
मैं श्राश्चर्य से भट्टिनी की ओर देखने लगा । भट्टिनी ने जो आदेश
दिया है, वह निपुणिका की सलाह श्रौर कुमार कृष्ण के सन्देश के
साथ इस प्रकार मिल रहा था कि मैं हतबुद्धि हो रही । यह कैसा

